Կարծիք թրա‎ֆիկինգի խնդրի և դրա դեմ պայքարելու մասին 
Նախևառաջ փաստ է, որ Հայաստանում առկա է Թրա‎ֆիկինգը: Այն առաջացել է ՀՀ անկախացումից հետո և իր բուռն զարգացումն է ապրել վերջին հինգ տարիներին:

Թրա‎ֆիկինգը որպես երևույթ միջազգային է և չունի ազգային առանձնահատկություն: Իմ կարծիքով Հայաստանում Թրա‎ֆիկինգի առաջացման դրդապատճառներն են թափառաշրջիկության թվի բարձրացումը, ծայրահեղ աղքատությունը, կոռուպցիայի բարձր աստիճանը, պետական համապատասխան չինովնիկների անգործությունը և որոշ դեպքերում անմիջական մասնակցությունը՝ Թրա‎ֆիկինգի կազմակերպման հարցում, ստվերային տնտեսությունը, ըստ որի հարկերի բարձր դրույքաչափերի սահմանումը ստիպում է գործատուներին խուսափել աշխատողների հետ աշխատանքային պայմանագրեր կնքելու՝ հարկերից խուսափելու նպատակով, իսկ աշխատողները հետագայում խնդիրներ ունենալով, օրինակ չվճարված աշխատավարձերի պահանջ, կենսաթոշակային տարիքի անցնելու դեպքում՝ թոշակ ստանալու, չեն կարողանում բարձրացնել այդ հարցերը և վերականգնել իրենց խախտված իրավունքները: 

Հիասթափությունն և հուսախաբությունը մարդկանց ստիպում է դիմել արտագնա աշխատանք փնտրելու քայլին, հույս ունենալով, որ այլ պետությունում կգտնեն աշխատանք, և այնպիսի գործատու, որ կհոգա նույնիսկ իրենց կենցաղի մասին:

Թրա‎ֆիկինգի դեմ պայքարը  պետք է կրի համազգային և միջազգային բնույթ, դրա պայքարի գործում տեսնում եմ և՛ պետական իշխանության, և՛ ՀԿ, և՛ ԶԼՄ, ինչպես նաև հասարակության մասնակցությունը, այս երևույթը վերացնելու նպատակով: Ճիշտ է դա բարդ և երկարատև աշխաատնք է, որի համար պահանջվում է ժամանակ, ջանք և ‎ֆինանսական միջոցներ: Դրանք արդյունավետ օգտագործելու համար անհրաժեշտ է ընդհանուր հայեցակարգ նպատակներ և/կամ ծրագիր: 

Չնայած Հայաստանի իշխանությունները բացահայտ անտարբերություն են ցուցաբերում Թրա‎ֆիկինգի երևույթի վերացման գաղափարին և գործընթացին, քանի որ կարծում եմ այն շատ մեծ եկամուտներ է բերում պետական չինովնիկին, ինչի վերաբերյալ խուսափում ենք բարձրաձայն արտահայտվել և նկատել ամենակարևոր փաստը: 

ՀՀ իշանությունների նման մոտեցումը հասարակության մոտ առաջացնում է անվստահություն պետական իշխանության, հատկապես պետական ծառայողի նկատմամբ, ըստ որի մեր պետությունը հեռանում է ժողովրդավարական պետություն կառուցելու հիմնական սկզբունքներից:

ՀՀ-ը 25.03.2003թ. վավերացրել է 2000թ. դեկտեմբերի 12-ին Պալերմո քաղաքում ստորագրված՝ ՄԱԿ-ի □Անդրազգային կազմակերպված հանցավորության դեմ□ կոնվենցիան, այս կոնվենցիան լրացնող □Ցամաքով, ծովով և օդով միգրանտներին անօրինական ներս բերելու դեմ□, ինչպես նաև □Մարդկանց հատկապես կանանց և երեխաների առևտրի կանխարգելման, արգելման և պատժի մասին□ արձանագրությունները, սակայն իմ կարծիքով դրանք ձևական բնույթ են կրում, քանի որ պետությունը այն վավերացնելով ստանձնել է պարտավորություն, իսկ վերը հիշատակված փաստաթղթերը պարտավորեցնում են համապատասխան քայլեր ձեռնարկել… ինչի ուղղությամբ պարտավորությունների կատարումը դանդաղում է կամ չի կաատրվում…
Վերը շարադրվածի կապակցությամբ պետք է նշեմ, որ անհրաժեշտ է պայքարել ամբողջ ուժերով, այդ ուժերն են ՀԿ-ը, ԶԼՄ, բնակչությունը և շահագրգիռ այլ անձինք: Չնայած որ այդ պայքարի գործընթացում տեսնում եմ նաև պետական իշխանության մարմիններին՝ հատկապես մեր ներկայացուցիչ-պատգամավորներին, որի դերի մասին, պետք է նշեմ, որ շատ պասիվ է: Հավանաբար նրանց անգործությունը գալիս է բնակչության պասիվությունից, վերջիններս խուսափում են իրենց խնդիրները պատգամավորներին ներկայացնելուց, պարտադրել նրանց անմիջական մասնակցություն ունենալ սույն հարցի լուծման գործընթացում:

Պետք է միջոցառումներ ձեռնարկել ոստիկանության և մաքսային ծառայողների դերն ու մասնակցությունը բարձրացնելու ուղղությամբ, օրենքով խստացնել նրանց պատասխանատվությունը ընդհուպ մինչև այդ համակարգից /ծառայությունից/ հեռացում, որի պատճառը պետք է նշվի աշխատանքային գրքույկում, այսինքն հետագայում վերջինս այդ ապարատում աշխատելու իրավունք չունենա: Ոստիկանության և մաքսային մարմինների դերի մասին կարևորելով, գտնում եմ, որ միայն նրանք են իրավասու մարդկանց մաքսային ճանապարհով անցնելու ժամանակ անձնագրային ռեժիմի միջոցով ստուգել նրանց փաստաթղթերը, բեռը և այլ հանգամանքներ:

Իսկ մինչ մաքսային սահման հասնելը խիստ վերահսկողություն սահմանել քաղաքացիական կացության ակտերի գրանցման մարմինների /ՔԿԱԳ բաժինները, հյուպատոսական մարմինները/, նոտարական գրասենյակների աշխատանքների նկատմամբ՝ փաստաթղթեր կազմելու և վավերացնելու հարցում, այդ փաստաթղթերի տակ հասկանում եմ ծննդյան, ամուսնության, որդեգրման վկայականները, որոնք կազմելուց առաջ այլ պատկան մարմինների կողմից ստուգվեն դրանց հավաստի աբյուրները: Որդեգրման վերաբերյալ վճիռների օրինականությունը ստուգվի այլ մարմինների կողմից: 

Որպես իրավաբան կցանկանայի հայտնել իմ կարծիքը թե ինչ մեխանիզմներ կամ մեթոդներ եմ տեսնում այդ հարցերը հարթելու գործընթացում.

1. Իրավապաշտպանական գործունեություն.
· հանրային իրազեկում, խնդրի առկայության և դրա դեմ պայքարելու կամ կանխելու մասին
· բնակչությանն անվճար իրավաբանական խորհրդատվություն,

· դատավարություններին հասարակական պաշտպանի կարգավիճակով մասնակցություն,

· բնակչության առանձին խմբերի իրավունքների պաշտպանության համար պետական իշխանության մարմիններին կամ միջազգային կազմակերպություններին համապատասխան դիմումներ, բողոքներ և առաջարկություններ նախապատրաստելը և ներկայացնելը,

· մամուլի ասուլիսների և □կլոր սեղանների□ կազմակերպում,

· ելույթներ զանգվածային լրատվության միջոցներով,

· օրենքով թույլատրելի հասարակական ազդեցության այլ միջոցներ:

2. Լուսավորչական գործունեություն.

· հանրակրթական դպրոցներում և բարձրագույն ուսումնական հաստատություններում Թրա‎ֆիկինգի ֆակուլտատիվ պարապմունքների կազմակերպում և իրականացում,
· ՀՀ առանձին օրենսդրական և նորմատիվային ակտերը լուսաբանող և տեղեկացնող հուշաթերթերի հրատարակում և տարածում բնակչության շրջանում,
· Թրա‎ֆիկինգին առնչվող տեսակետների հայտնում՝ ռադիո և հեռուստահաղորդումների կազմակերպման և մասնակցության միջոցով,
· Թրա‎ֆիկինգին առնչվող ձեռնարկների պատրաստում,
· Թրա‎ֆիկինգին առնչվող ՀՀ օրենսդրական և նորմատիվային ակտերի գրականության հանրային գրադարանի կազմակերպում:
3. Օրինաստեղծ գործունեություն
· Թրա‎ֆիկինգին առնչվող օրենքների նախագծերի կամ գործող իրավական նորմերի վերաբերյալ առաջարկությունների և դիտողությունների կատարում,
· վերը նշված առաջարկությունների և դիտողությունների քննարկումներին մասնակցություն:
Մ. Խաչատրյան
Ա. Դ. Սախարովի անվ. մարդու իրավունքների
պաշտպանության հայկական կենտրոն□ ՀԿ իրավաբան
